
Самарқанд вилояти Қурилиш 
бош бошқармасида соҳага 
алоқадор ташкилот ходимлари 
ва лойиҳачилар учун семинар-
тренинг бўлиб ўтди. 

Бугун республикамизда қурилиш 
металл прокатининг сифати ва хавф-
сизлигини ошириш юзасидан халқ-
аро стандартларга эга ГОСТ 10884-
94, ГОСТ 5781-82 ва ГОСТ 34028-2016 
талаблари асосида амалдаги меъ-

ёрий ҳужжатларга кўра, диаметри 
10-36 мм.гача бўлган иссиқ ҳайдалган 
арматура прокати ҳамда A400-A800 
синфларига мансуб, жумладан, A500С, 
A600С ва A800С бўлган термомеха-
ник мустаҳкам арматура прокатлари 
ишлаб чиқарилмоқда.

Видеоконференция тарзида ўтган 
семинарда ушбу синфларга мансуб ар-
матура прокатларини афзалликлари 
ва техник хусусиятлари фойдаланув-
чиларга тушунтирилди.

Райҳона ХЎЖАЕВА,
“O‘zbekiston bunyodkori” мухбири

Бу ҳақда АОКАда бўлиб ўтган “Қурилиш соҳасида 
смета – давлат маблағларини самарали сарф этилишига 
хизмат қиладими?” мавзусидаги брифингда Қурилиш 
вазирининг биринчи  ўринбосари Даврон Адилов 
батафсил маълумот берди. 

Қурилиш соҳаси охирги беш йил давомида аввал куза-
тилмаган даражада юксалди. Буни қурилиш ҳажмининг 
йилдан-йилга тез суръатда ортаётганидан ҳам билишимиз 
мумкин. Аммо мустақилликдан кейинги 25 йил давомида қу-
рилиш нормаларини янгилаш учун деярли маблағ ва етарли 
эътибор ажратилмаганлиги ҳам бор гап. Ўз ўрнида шаҳарсоз-
лик норма ва қоидаларини ишлаб чиқилиши ҳамда уларни 
мунтазам равишда янгиланиб борилиши ҳам тизимли йўлга 
қўйилмаган эди. Бу каби муҳим масалаларни ечиш мақсади-
да юртбошимизнинг 2018 йил 18 апрелдаги “Қурилиш соҳа-
сида давлат бошқаруви тизимини тубдан такомиллаштириш 
чора-тадбирлари тўғрисида”ги Фармони билан Қурилиш ва-
зирлиги ташкил этилди. 2020 йил 13 мартда эса вазирлик 
қошида Қурилишда техник меъёрлаш марказига ҳам асос 
солинди.

Ислом ИБОДУЛЛА,
“O‘zbekiston bunyodkori” мухбири

Нега бошпана қурамиз? Чунки 
сифатли уй-жой табиий эҳтиёждир. 
Бугунги йирик бунёдкорликлар қурилиш 
материаллари саноатида доимий 
ислоҳотлар ўтказишни талаб этмоқда. 
Яқинда ОAВ вакиллари учун Aхборот ва 
оммавий коммуникациялар агентлигида 
“Ўзсаноатқурилишматериаллари” 
уюшмаси томонидан ўтказилган матбуот 
анжумани шу мавзуга бағишланди. 
Тадбирда қурилиш материаллари 
саноатининг 2022-2026 йилларга 
мўлжалланган  стратегияси тақдим 
этилди. 

Президентимизнинг “Ҳудудларнинг саноат 
салоҳиятини оширишга доир қўшимча чора-тад-
бирлар тўғрисида”ги фармонига асосан қури-
лиш материаллари тармоғини бошқаришнинг  
янги тизими жорий этилди. Қарор билан ҳудуд-
лардаги 24 та туман қурилиш материаллари 
ишлаб чиқаришга ихтисослаштирилди. Уларга  
400 млрд сўм маблағ ажратилиши белгиланди.

– “Ўзсаноатқурилишматериаллари” уюшма-
си ҳузурида қурилиш материаллари саноатини 
ривожлантириш бўйича кенгаш ташкил этилиб, 
унинг асосий  йўналишлари белгилаб берил-
ди, – деди тадбирда уюшма раиси ўринбосари 
Азизбек Баҳодиров. – “Ўзсаноатқурилишбанк”-
нинг жойлардаги филиалларида Қурилиш ма-
териалларини ривожлантириш марказлари 
ташкил қилинди ва малакали мутахассислар 
билан таъминланди. Тармоқни янада тако-
миллаштириш, соҳага хорижий инвесторларни  
жалб қилиш, экспорт кўрсаткичларини оши-
риш ҳамда янги саноат корхоналарини қуриш 
мақсадида 2022-2026 йилларга мўлжалланган 
дастур ишлаб чиқилди. Унга кўра, 2026 йилга 
бориб тармоқ бўйича маҳсулотлар ишлаб чиқа-
риш ҳаж мини 42,3 трлн сўмга етказиш ва бунда 
юқори қўшилган қийматли маҳсулотларнинг 
улушини 2016 йилдаги 32,3 фоиздан 53 фоизга-
ча ошириш режалаштирилган.

Дастурга кўра, 2026 йилга бориб қурилиш 
материалларининг экспорти 1,084 млрд дол-
ларга ёки 2021 йилга нисбатан 2,5 бараварга 
оширилади. Aсосий турдаги қурилиш материал-
ларининг импорти 2020 йилга нисбатан 60 фо-
изга камайиб, 2026 йилда 185,6 млн долларни 
ташкил этади. Шунингдек, тармоқни ривожлан-
тиришга 2 млрд долларлик капиталлар жалб 
қилинади.

Янги инвестиция моделини амалга ошириш 
натижасида 2021-2025 йилларда 4,5 млн куб 
метр газобетон блоклари, 85 млн квадрат метр 
гипсокартон, 8,6 млн куб метр темир-бетон маҳ-
сулотлари, 4,5 млн квадрат метр керамогранит, 
1,9 млн квадрат метр мармар, гранит каби таби-
ий пардозбоп маҳсулотлар ишлаб чиқариш қув-
ватлари ташкил этилади ва 19,5 мингта янги иш 
ўринлари ташкил этилади.

Бу даврда маҳаллийлаштирилган қурилиш 
материаллари ҳажми жорий йилдагидан 1,7 ба-
раварга оширилиб 1,55 трлн сўмга етказилади. 
Етти турдаги янги инновацион қурилиш мате-
риалларини ишлаб чиқариш ўзлаштирилади. 
Хусусан, 2026 йилга бориб, азбозурит ичидан 
141 минг тонна асбест саралаб олинади ва 
асбестдан қолган 940 минг тонна чиқинди це-
мент учун қўшимча хом ашё сифатида ишлати-
лади. Табиий ва иккиламчи ресурслар асосида 
юқори сифатга эга 900 минг тонна клинкерли 
цемент, иссиқлик электр станцияларининг 69 
млн тонна техноген чиқиндиларидан фойда-
ланиб, 360 минг тонна янги инновацион золо-
бетон блоклари, маҳаллий хом ашё асосидаги 
энергия ва ресурс сарфини камайтирадиган 
210 минг тонна боғловчи материаллар, авто-
мобиль йўллари қурилишида қўллаш учун 648 
минг тонна маҳаллий олтингугуртдан 420 минг 
куб метр модификацияланган серобетон ишлаб 
чиқарилади.

Президентимизнинг топшириғига асосан 
нуфузли “БCГ” хорижий компанияси томонидан 
Қурилиш материаллари саноатини 2030 йилгача 
ривожлантириш стратегияси ишлаб чиқилди.

Тадбир сўнгида журналистлар ўзларини 
қизиқтирган саволларга  батафсил жавоб 
 олишди.

ҚУРИЛИШ ВАЗИРЛИГИДА

Ўзбекистон Республикаси 
Қурилиш вазирлиги таркибидаги 
профессионал таълим 
муассасалари директорлари 
иштирокида йиғилиш ўтказилди. 

Унда Ўзбекистон Республикаси 
Президентининг 2020 йил 31 декабр-
даги “Малакаларни баҳолаш тизимини 
тубдан такомиллаштириш ва меҳнат 
бозорини малакали кадрлар билан таъ-
минлаш чора-тадбирлари тўғрисида”ги 
қарорининг ижроси юзасидан фикр 
юритилди.  

Хусусан, малакаларни баҳолаш мар-
казларини ташкил этиш бўйича таълим 
муассасаларида амалга оширилаётган 
ишлар ҳамда ўқув жараёнларини таш-
кил қилиш ва меъёрий ҳужжатларнинг 
юритилиши каби масалалар атрофлича 
муҳокама қилинди.

Йиғилиш сўнгида кўзланган ре-
жаларни ўз вақтида ҳамда самарали 
амалга оширишга келишиб олинди.

ИЛМ АМАЛИЁТГА ИНТЕГРАЦИЯ ҚИЛИНАДИ

Қурилиш материаллари 
тармоғида янги тизим

Техник меъёрлаш, 
смета ва тендер 
масаласидаги 
ислоҳотлар

2-бет

ХОДИМЛАР УЧУН СЕМИНАР

3-бет

Чўлқуварлар Чўлқуварлар 
маҳалласи маҳалласи 
обод масканга обод масканга 
айланадиайланади

ТоморқачиликТоморқачилик
маркази очилдимаркази очилди

Эзгу мақсадлар 
фаровонликни 
таъминлайди

3-бет 4-бет

УЙ ЕРТЎЛАСИДАН УЙ ЕРТЎЛАСИДАН 
қандай фойдаланиш қандай фойдаланиш 
мумкин?мумкин? 2-бет

МАШИНАСОЗЛИК 
КЛАСТЕР УСУЛИДА 

РИВОЖЛАНТИРИЛАДИ

Саноатнинг барча тармоқларида 
бўлгани каби автомобилсозликда ҳам 
трансформация жараёни кетмоқда. 
Сўнгги тўрт йилда автомобиль ишлаб 
чиқариш ҳажми 1,8 баробарга, тармоқ 
экспорти эса 2,7 баробарга ошган. Хо-
рижий компаниялар иштирокида янги 
корхоналар ташкил этилиб, 2 минг 600 
турдаги бутловчи қисмлар тайёрлаш 
йўлга қўйилган.

“UzAuto Motors” компанияси “Fitch 
Ratings” ҳамда “Standard & Poorʼs” 
халқаро агентликларининг “барқарор” 
кредит рейтингларини олиб, жаҳон 
молия бозорида илк бор 300 миллион 
долларлик евробонд жойлаштирди.

Лекин, бу тармоқ ҳали истеъмол-
чилар талабини тўлиқ қаноатланти-
ролмаяпти.

Шу боис Тараққиёт стратегиясида 
автомобиль саноатида кооперацияни 
янада ривожлантириш орқали ишлаб 
чиқариш ҳажмини 1,4 бараварга, экс-
порт ҳажмини 2 бараварга кўпайти-
риш ва маҳаллийлаштириш даражаси-
ни ошириш мақсади белгиланган.

Йиғилишда бунга эришиш йўлида-
ги жорий йилги вазифалар муҳокама 
қилинди.

Давлатимиз раҳбари, аввало, аҳо-
ли талабларига эътибор қаратди. 
Автомобиллар учун олдиндан тўлов 
миқдорини 85 фоиздан 50 фоизга па-
сайтириш ва 1 майга қадар автомо-
биль сотиб олишдаги навбатларни тў-
лиқ бартараф этишга кўрсатма берди. 
Ҳозирги кунда навбатда турган хари-
дорларга автомобили етказиб берила-
диган аниқ сана кўрсатилган хабарно-
ма йўлланади. 

Ички талабни қондириш мақса-
дида биринчи ярим йилликда 160 
мингта, йил якунига қадар 275 мингта 
автомобиль ишлаб чиқариш зарурли-
ги қайд этилди.

Бозорда таклифни ошириб, халқи-
мизга танлаш имкониятини яратиш 
мақсадида импорт автомобиллар 
учун божхона божи ставкаларини 2 ба-
робарга пасайтириш бўйича ҳукуматга 
топшириқ берилди.

Жорий йилда 23 та лойиҳа дои-
расида 600 турдаги бутловчи қисм-
лар ишлаб чиқаришни ўзлаштириш 
мўлжалланган. Натижада маҳаллий-
лаштириш даражаси 48 фоиздан 56 
фоизга чиқади. Шунингдек, 336 мил-
лион доллар инвестиция эвазига ик-
кита янги автомобиль модели ва за-
монавий двигатель ишлаб чиқариш 
йўлга қўйилади.

Йиғилишда тармоқнинг экспорт ре-
жалари ҳақида ҳам маълумот берилди.

Президентимиз бу режалар мав-
жуд имкониятларга нисбатан камлиги-
ни таъкидлаб, янги бозорларга чиқиш 
бўйича тавсиялар берди. Хусусан, йи-
рик савдо тармоқлари орқали бутлов-
чи қисмлар сотишни кенгайтириш ҳи-
собига 2022 йилда экспорт ҳаж мини 
камида 500 миллион долларга етка-
зиш мумкинлиги айтилди.

Давлатимиз раҳбари машинасоз-
лик тармоғини саноат кластери усу-
лида ривожлантириш лозимлигини 
таъкидлади. Бу тизим “инжиниринг 
– бутловчи қисмлар – тайёр маҳсулот 
– савдо ва сервис” занжирини қамраб 
олади. 8 та машинасозлик корхонаси, 
бутловчи қисмлар ишлаб чиқарувчи 
300 дан зиёд корхона, логистика, ички 
ва ташқи бозорлардаги савдо ва сер-
вис тармоғи, Турин политехника ва Ан-
дижон машинасозлик институтларини 
умумий мақсад йўлида бирлаштиради.

Шундан келиб чиқиб, ҳукуматга 
“миллий машинасозлик кластери” дасту-
рини ишлаб чиқиш вазифаси қўйилди.

Маълумки, жаҳонда электромо-
биллар ишлаб чиқариш жадал ривож-
ланиб бормоқда. 2021 йилда бундай 
машиналар улуши автомобиль бозо-
рида 2 баробарга ўсган.

Президент бу соҳада ортда қолмас-
лик учун ҳозирдан ҳаракат бошлаш 
кераклигини таъкидлади. Бу борадаги 
техник талаб ва стандартлар, маҳал-
лийлаштириш масалаларини инобатга 
олган ҳолда, электромобиль тармоғи-
ни ривожлантириш стратегиясини 
ишлаб чиқиш топшириғи берилди.

Йиғилишда қишлоқ хўжалиги ма-
шинасозлигига ҳам тўхталиб ўтилди. 
Бу йўналишда Чирчиқ шаҳрида клас-
тер ташкил этилиши белгиланган. Бу-
нинг учун бюджетдан 100 миллиард 
сўм маблағ ажратилган. “Технолог” 
акциядорлик жамияти ва Агрегат за-
водидаги ускуналарни Чирчиққа кўчи-
риш бошланган.

Ушбу кластерни 2023 йилдан тўлиқ 
ишга тушириш муҳимлиги таъкидлан-
ди. Жорий йилда қишлоқ хўжалиги 
техникаси ишлаб чиқаришни 2 баро-
барга ошириб, уларнинг таннархини 
12 фоизга камайтириш, экспортни 
15 миллион долларга етказиш имко-
нияти борлиги қайд этилди.

Йиғилишда муҳокама қилинган 
масалалар юзасидан мутасаддилар 
ахборот берди.

ЎзА. 

Президент Шавкат Мирзиёев 14 февраль куни 
машинасозлик саноатидаги устувор вазифалар 

муҳокамаси юзасидан йиғилиш ўтказди.

Давлатимиз раҳбари 
раислигида жорий йилнинг 
2 февраль куни бўлиб ўтган 
“Яшил макон” умуммиллий 
лойиҳасини амалга ошириш 
борасидаги долзарб вазифалар 
юзасидан видеоселектор 
йиғилиши ўтказилганди.

Унда кўтарилган масалалар ижро-
сини таъминлаш мақсадида Навоий 
вилояти Экология ва атроф-муҳитни 
муҳофаза қилиш бошқармаси бош-
лиғи У. Раззоқов, Нурота тумани ҳоки-
ми А. Файзиев ҳамда маҳалла фаолла-

ри билан биргаликда туманнинг Ибн 
Сино номидаги МФЙ ҳудудини “Наму-
нали маҳалла”га айлантириш мақса-
дида аҳоли билан учрашув ўтказилди.

Тадбирда дарахт кўчатларини 
экиш юзасидан тегишли мутахассис-
лар жалб қилинган ҳолда кўргазмали 
семинар ташкил қилиш, ҳудуд иқлими-
га мос, кам сув талаб қиладиган кўчат-
лар экиш ишларини амалга ошириш 
бўйича келишиб олинди. Маҳаллада 
ободонлаштириш ишлари ташкил эти-
либ, атроф-муҳит тозалигига эътибор 
қаратилди.

Ўз мухбиримиз.

“Намунали маҳалла” 
ташкил қилинмоқда

Аввал хабар берганимиздек, 
жорий йилнинг 1 февралидан 
Ўзсаноатқурилишбанк 
ҳамда “Ўзсаноатқурилиш-
материаллари” 
уюшмаси ҳамкорлигида 
“ЎзқурилишматериалЛИТИ” 
МЧЖ илмий-тадқиқот ва 
инжиниринг маркази ҳузурида 
ташкил этилган “Тадбиркорлар 
мактаби” ўқув марказида 
машғулотлар бошланган эди.

72 соатлик ушбу ўқув курси да-
вомида 20 нафар тингловчи про-
фессор-ўқитувчилар томонидан 
замонавий ўқув дастурлари ва янги 
таълим методлари асосида ўқитил-
ди. Машғулотлар давомида пойтах-
тимиздаги йирик ишлаб чиқариш 
корхоналари фаолияти билан та-
ништирилди. 

11 февраль куни “Тадбиркорлар 
мактаби”нинг илк тингловчиларига 
ўқишни муваффақиятли тугаллага-
ни тўғрисида сертификатлар топши-
рилди.  

Айни пайтда 2-мавсум учун талаб-
гор тингловчилар рўйхати шакллан-
тирилмоқда. Ўқув курслари мутлақо 
бепул.

Ўз мухбиримиз.

Абдусами ҲАҚБЕРДИЕВ,
“O‘zbekiston bunyodkori” мухбири.

Сўнгги беш йилда халқимизнинг 
турмуш фаровонлигини яхшилаш, 
ҳудудларни ободонлаштириш, янги 
иш ўринларини яратиш мақсадида 
минглаб ишлаб чиқариш тармоқлари 
ва кичик корхоналар, кўп қаватли 
уй-жойлар қурилиб, муҳтожларнинг 
талаби қондирилди, эндиликда 
бу саъй-ҳаракатлар изчил давом 
этмоқда. Булардан кўзланган 
асосий мақсад – фуқароларимиз ҳеч 
кимдан кам бўлмасдан, бу ҳаётдан 
рози бўлиб яшашдир. Замонавий 
ишлаб чиқариш тармоқларини 
бунёд этиб, ишга тушириш жараёнда 
талабга жавоб бермайдиган, ўз 
муддатини ўтаб бўлган корхоналарни 
хусусийлаштириш орқали 
ишбилармон ва тадбиркорларга 
бериб, замона талабларига 
мослаштириб, янги иш ўринлари 
яратиш билан сифатли маҳсулотлар 
тайёрлашга ҳам алоҳида эътибор 
қаратиляпти. 

Мазкур йўналишдаги ислоҳотларни 
ҳаётга татбиқ этишда Қорақалпоғистон 
Республикасида ҳам катта ишлар амалга 
оширилди. Таъкидлаш жоизки, бир пайт-
лар мана шу ҳудудда қурилган кўплаб 
корхоналарда ишлаб чиқарилаётган маҳ-
сулотларнинг аксарият хомашёси четдан 
олиб келинар, ушовидан тушови қиммат-
га тушгач, таннарх ошиб, юзлаб корхона-
ларда ишлар тўхтаб қолди ёки банкротга 
юз тутганди. Тадбиркорликни ривожлан-
тириш орқали ана шундай корхоналарни 
ҳақиқий ишлайдиган ишбилармонларга 

бериб, ихчам корхоналарни шаклланти-
ришда Давлат активларини бошқариш 
агентлигининг Қорақалпоғис тон Респуб-
ликаси ҳудудий бошқармаси томонидан 
амалга оширилаётган тадбирлар диққат-
га сазовордир. 

Маълумотларга кўра, ҳудудда ўтган 
йили давлат ташкилотлари томонидан 
эҳтиёжлар бўлмагани туфайли бўш ётган 
давлат мулки объектларидан 93 та бино 
ва иншоотлар белгиланган тартибда 
савдога чиқарилган. Уларнинг 40 таси 
ишбилармон ҳамда тадбиркорлик субъ-
ектларига 45,6 миллиард сўмга ва 6,8 
миллиард сўм инвестиция киритишга, 
бундан ташқари, 143 та янги иш ўринлари 
ҳозирлаш шарти билан сотилган. 

Айни пайтда 53 та объект умумий 
қиймати 120,8 миллиард сўмга бош-
ланғич баҳода “Е-auksion” электрон сав-
до платформасида савдода турибди. 
Эндиликда худди шундай объектлардан 
яна 7 та давлат мулки объектини сотиш 
бўйича зарур тадбирлар олиб бориляпти. 
Таъкидлаш жоизки, мақсад фақат объ-
ектларни хусусийлаштириш эмас, балки 
унга эгалик қилган ишбилармон кейин-
ги жараёнда мулкдан қандай мақсад-
да фойдаланяпти, одамларни иш билан 
таъминлаши қай аҳволда, бу жиҳатлар 
ҳудудий бошқарманинг доимий назора-
тига олинган. 

Қорақалпоғистон Республикаси Ва-
зирлар Кенгашининг 2018 йил 3 ноябр-
даги қарорига биноан, Давлат активла-
рини бошқариш агентлигининг ҳудудий 
бошқармаси ҳамда “Beruniy innovation 
dmclinic” масъулияти чекланган жамия-
ти, шунингдек, Беруний тумани ҳокимли-
ги билан биргаликда тумандаги “Хоразм” 
маҳалла фуқаролар йиғини ҳудудида 

жойлашган Сил касалликларига қарши 
курашиш диспансери объектига инвести-
ция киритиш, белгиланган барча ижтимо-
ий мажбуриятларни ҳаётга татбиқ қилиш 
шартига кўра, 2019 йилнинг бошларида 
олди-сотди шартномаси имзоланади. 
Унинг талаблари бўйича, ана шу жамият 
томонидан мазкур объектга 9 300,0 мил-
лион сўмлик инвестиция киритиш орқа-
ли қўшимча 18 та янги иш ўрни яратиш 
ҳамда инновацион клиника ташкил этиш 
белгиланган эди.

Объектни хусусийлаштирган тадбир-
кор шартномада кўрсатилган талаблар-
ни бажариш бўйича бошқаларга ўрнак 
бўлаётганини алоҳида эътироф этиш 
керак. Жумладан, бугунги кунда иннова-
цион клиникада инвестициявий лойи-
ҳалар қўлланилиб, бунёдкорлик ҳамда 
ободонлаштириш ишлари олиб борилди. 
Айни пайтда АҚШ, Япония, Корея ҳамда 
Европа давлатларидан олиб келинган 
энг сўнгги русумдаги тиббиёт жиҳозлари 
ўрнатилиб, аҳолига сифатли хизматлар 
кўрсатиляпти, фаолиятни кенгайтириш 
ҳисобига 20 дан ортиқ иш ўрни ҳам яра-
тилди. 

Тадбиркорнинг бу ҳаракатларидан 
барча миннатдор. Ҳолбуки, анча вақтдан 
буён бўш туриб, салкам ташландиқ ҳол-
га келиб қолган ушбу маскан эндиликда 
шифо истаб келган беморларнинг дар-
дига даво бахшида этаётган замонавий 
тиббиёт даргоҳига айланган. Шуни ҳам 
айтиш лозимки, шифохонада нафақат 
қорақалпоғистонликлар, балки Хоразм 
ва Бухоро вилоятидан келаётган бемор-
лар кўз касалликларидан ташқари, ото-
риноларингология, кардиология ва сто-
матология, гинекология ҳамда клиник 
лаборатория каби йўналишлари бўйича 

яратилган шароитлардан баҳраманд бў-
лишяпти.

Давлатимиз раҳбарининг 2020 йил 
27 октябрдаги “Давлат иштирокидаги 
корхоналарни ислоҳ қилишни жадал-
лаштириш ҳамда давлат активларини 
хусусийлаштиришга оид чора-тадбирлар 
тўғрисида”ги фармонига биноан “Нукус 
полимер” МЧЖ тўлалигича оммавий сав-
долар орқали хусусий секторга сотилиши 
белгиланган эди. Ана шу фармонга кўра, 
аукцион натижаси бўйича “Aromatniy mir 
shark” МЧЖ 35 миллиард сўмга беш йил 
муддатга бўлиб тўлаш шарти билан уч 
томонлама шартнома имзоланди. Бу-
гунги кунда эса жамият 16 дан 630 лик 
диа метргача бўлган сифатли полиэтилен 
қувур маҳсулотлари ишлаб чиқаришни 
йўлга қўйди.

Жамоанинг якунланган йили амалга 
оширган яна бир ташаббуси Оролбўйи 
минтақасида сув танқислиги туфайли 
экинларни парваришлашда қийинчилик-
ларга дуч келаётган Қорақалпоғис-
тон Республикаси ва Хоразм вилояти 
деҳқонлари учун катта совға бўлди. 
Яъни, корхонада томчилатиб суғориш 
ленталарини ишлаб чиқариш йўлга қў-
йилди. Эндиликда йилига 1 200 тоннадан 
ортиқ маҳсулот агросаноат мажмуида 
банд бўлганларга етказиб берилади.

Бир сўз билан айтганда, ҳукумати-
миз тадбиркорларни қўллаб-қувватлаб, 
етарлича шароитлар яратиб бераётга-
ни туфайли замонавий ишлаб чиқариш 
тармоқлари сони кўпайиб, минглаб ки-
шиларнинг доимий бандлиги таъминла-
ниши баробарида зарур маҳсулотларни 
тегишли тармоқларга етказиб бериб, экс-
порт бозорини таъминлашга ҳам ҳисса 
қўшмоқда.

Ислом ИБОДУЛЛА,
“O‘zbekiston bunyodkori” мухбири.

Замонавий шаҳар шароитида 
саноат ишлаб чиқариши ва 
ишчи кучи ўзаро боғланган. 
Шунга кўра, саноат зоналари 
шаҳарларга яқин масофада 
қурилади. Ишчиларнинг 
яшаш жойидан иш ҳудудигача 
бўлган масофанинг қисқалиги 
иқтисодий фойда келтириши 
билан   аҳамиятли. Дунёнинг 
кўплаб нуқталарида кичик 
саноат ишлаб чиқариш 
тармоқлари бевосита аҳоли 
турар жойларининг ертўласида 
ташкил этилади. Хўш, Ўзбекистон 
шароитида уй ертўласидан 
қандай фойдаланса бўлади?

БИЗ БИЛГАН 
“КЎМИРХОНА”

Авваллари ертўлалардан кўмир 
ва бошқа турдаги маҳсулотлар-
ни сақлашда фойдаланиб келин-
ган. Бинонинг бу қисмида одатда 
чанг-ғубор ва намлик юқори бўлади. 
Шунинг учун ҳам бу жойдан фойда-
ланишга ҳарна ошиқмаймиз. Аммо 
бугун тизим қисман ўзгарди: қури-
лаётган кўп қаватли иншоотларнинг 
ости автотураргоҳ ўрнида қўлла-
нилиб, бино реконструкцияси ҳам 
шунга кўра амалга оширилмоқда. 
Афсуски, аҳоли яшаш пунктлари-
даги квартираларнинг ертўлалари 
эса, қисман қурилиш жараёнларида 
ишлатилмайдиган бўлак сифатида 
кўриляпти. 

Яқинда Самарқанд вилояти ҳо-
кимининг шаҳар ва туманлардаги 
кўп квартирали уйларнинг ертўлала-
ридан фойдаланганлик учун тўлана-
диган ижара тўловларининг энг кам 
миқдорларини белгилаш тўғрисида-
ги қарори эълон қилинди. Унга кўра, 
Самарқанд шаҳрида кўп квартирали 
уйларнинг ертўлаларида озиқ-овқат 
ва ноозиқ овқат товарлари билан 
савдо қилиш учун йиллик 54 400 сўм, 

туманлар ва бошқа шаҳарлар учун 44 
400 сўм этиб белгиланган. 

Бу ўринда турар жойларнинг ост 
қисмларидан бошқа мақсадда фой-
даланишда ҳам солиқ тўловлари 
нисбатан мақбулроқ бўлади.  Ал-
батта, ертўлаларнинг имкониятла-
ри кенг. Ўзбекистоннинг айрим ви-
лоятларида йил бўйи намгарчилик 
нисбатан паст даражада сақланади. 
Бу каби табиий факторлар кўп хона-
донли уйларнинг таг қисмларидан 
фақат савдо-сотиқ ишларида эмас, 
кичик турдаги мини саноат зоналари 
ўрнида ҳам фойдаланиш мумкин. 

Тошкент шаҳридаги айрим 
уй-жойлар сўнгги пайтларда ана шун-
дай хусусиятларга мос алфозда қу-
рилмоқда. 

 
ИМКОНИЯТНИ ЧЕКЛОВЧИ 

УНСУРЛАР
Одатда айрим хорижий шаҳар-

ларни кўрганингизда, биринчи 
 навбатда, батартиб қурилган уй-жой-
лар диққатни  жалб этади. Бутун 
турар жой бинолари бир кўчанинг 
икки тарафига параллел қурилади. 
Бу тип тиғиш массивлар кўпроқ хо-
надонлар қуриш имконини берса, 
иккинчи томондан шаҳар кўрини-
шига ҳам ижобий таъсир кўрсатади. 
Айни шу тартибдаги уйлар одатда 
авантажли ертўла имкониятларига 
кўпроқ эга бўлади. Чунки иншоот 
кўча бўйида жойлашганидан унинг 
таг қисмида қурилган ертўладан 
фойдаланишда ортиқча иқтисодий 
чиқимларнинг олди олинади. Қола-
верса, бундай массивларда яшовчи 
меҳнатга лаёқатли кишилар бево-
сита ушбу кичик мини цехларда иш 
олиб боради.

Айрим давлатларда  ертўлалар 
алоҳида яшаш жойи сифатида қури-
лади.

Ўзбекистонда эса вазият бошқа-
чароқ. Одатда уй-жой қурилишла-
рида юқоридаги каби имкониятлар 
эътиборга олинмайди. Шу сабабли, 
қурилиш жараёнларида ертўланинг 

фойдаланилиш даражасини таъмин-
ловчи қурилиш ишлари бажарилмай-
ди ёки уйлар ертўласи фойдаланиш-
га яроқсиз ҳолатда тикланади. 

Бошқа тарафдан эса, Ўзбекистон 
шаҳарларида турар жойлар қури-
лиш яхлит режага асосланмаган ва 
уй-жойлар кўча ўқи атрофида парал-
лел эмас, мавжуд майдон бўйлаб 
ёйиб қурилади. Бундай ҳудудда ҳа-
ракатланишни қийинлаштирувчи ва-
зиятлар юзага келади. Шу тариқа уй 
ертўлаларидан фойдаланиш имко-
нияти чекланади.

 
ЕРТЎЛА – КИЧИК 
САНОАТ ЗОНАСИ

Кўп хонадонли турар жой ертўла-
сининг аҳамияти жуда катта. Маса-
лан, 1 000 квадрат метрли уйнинг 
ертўласида камида 800 квадрат метр 
бўш майдон бўлиши мумкин. Йирик 
шаҳарларнинг асосий муаммоси 
ер ва бўш иш ўринларидир. Аҳоли 
сонининг ошиши ва ички миграция 
натижасида шаҳарларда яшовчи-
лар тобора ортиб бормоқда. Бу ҳо-
лат пойтахт ва юртимизнинг айрим 
йирик шаҳарлари учун ҳам бегона 
эмас. Хўш, келажакдаги мавжуд му-
аммоларни бартараф этишда қандай 
йўл тутиш керак?

Ер тақчиллиги ва ишсизлик каби 
муаммоларнинг олдини олиш мақ-
садида қурилаётган уй-жойларнинг 
ертўлаларидан кичик саноат зонаси 
сифатида фойдаланиш имкониятини 
берувчи ҳаракатларни амалга оши-
риш лозим. 

Хусусан, ертўлалардаги  бўш май-
донлардан фойдаланишни қулай-
лаштириш учун ўз навбатида, шаҳар 
массивларини ҳам бевосита тартиб 
билан қуриш мақсадга мувофиқ-
дир. Катта миқдордаги ертўла май-
донларида иш ўринлари ва ишлаб 
чиқаришни ташкиллаштириш учун 
имтиёзлар бериш, қурилишлар ҳам 
бевосита ертўла имкониятларини эъ-
тиборга олган ҳолда амалга ошири-
лиши мақсадга мувофиқдир.

Райҳона ХЎЖАЕВА,
“O‘zbekiston bunyodkori” мухбири.

Маълумки, “Кўп квартирали уйларни 
бошқариш тизими такомиллаштирилиши 
муносабати билан Ўзбекистон 
Республикасининг айрим қонун 
ҳужжатларига ўзгартириш ва қўшимчалар 
киритиш тўғрисида”ги қонун лойиҳаси 
ишлаб чиқилган эди. 

Олий Мажлис Қонунчилик палатасининг маж-
лисида мазкур ҳужжат биринчи ўқишда қабул қи-
линди. Амалдаги норматив-ҳуқуқий ҳужжатларда 
инспекцияга аниқланган ноқонуний қурилмалар-
ни фақат мажбурий кўрсатма бериш ёки судлар 
орқали бартараф этиш ҳуқуқи берилган. Бироқ, 
ўзбошимчалик билан барпо этилган ноқонуний 
қурилмаларни мажбурий тартибда бартараф 
этишга оид судларга аризалар тақдим этишда ол-
диндан давлат божи тўловидан озод этилмаган-
лиги боис ушбу мазмундаги материалларни суд-
ларга тақдим этишда бирмунча қийинчиликларга 
дуч келинаётган эди. 

Қонун лойиҳаси билан инспекциясини кўп 
квартирали уй-жой фондини сақлаб туриш ва 
улардан фойдаланиш соҳаси доирасидаги суд-
ларга киритилаётган даъво аризалари бўйича 
давлат божини тўлашдан озод қилиш назарда 
тутилмоқда. 

Шунингдек, инспекция ва унинг ҳудудий инс-
пекциялари бошлиқларига, ҳуқуқбузарлик фак-
тига эътироз билдирилган ҳолларда ишни кўриб 
чиқиш учун судга тақдим этиш тартибини сақлаб 
қолган ҳолда, кўп квартирали уй-жой фондини 
сақлаб туриш ва улардан фойдаланиш соҳасига 
оид маъмурий ҳуқуқбузарликлар тўғрисидаги 
ишларни кўриб чиқиш ваколати бериляпти.

Кўп квартирали уй-жойлардаги таянч ва тў-
сиқ конструкцияларини уй-жой фондидан техник 
фойдаланиш қоидалари ва нормаларини бузган 
ҳолда ўзгартириш, шу жумладан, кўп квартирали 
уй-жойларда ва уларга туташ ҳудудларда ўзбо-
шимчалик билан қўшимча қурилмалар қурган-
лиги учун қўлланиладиган жарималар миқдори 
оширилмоқда. 

Шу билан бирга, қонун лойиҳаси билан турар 
жойни нотурар жойга ўзгартирмасдан тадбир-
корлик фаолиятини амалга ошириш, турар жойни 
юридик шахснинг манзили сифатида белгилаш 
мазкур турар жойнинг мулкдорларига ёки улар-
нинг розилиги билан ушбу турар жойда қонуний 
асосларида истиқомат қилувчи фуқароларга рух-
сат этиш белгиланмоқда. 

Қонун лойиҳаси билан кўп квартирали уйлар 
конструкцияларини сақлаш, зилзилабардошли-
гини ва хавфсизлигини таъминлаш мақсадида 
Уй-жой фонди инспекциясига кўп квартирали уй-
ларни бошқариш қоидаларни ҳамда таянч ва ту-
сиқ конструкцияларини бузган, уларга туташган 
ҳудудларда ўзбошимчалик билан қўшимча қурил-
малар қурган шахсларга нисбатан ҳуқуқбузар-
ликларини кўриб чиқиш ваколати берилмоқда.

Маълумот учун, Уй-жой коммунал хизмат 
кўрсатиш вазирлиги ҳузуридаги Кўп хонадонли 
уй-жой фондидан фойдаланишни назорат қилиш 
инспекцияси томонидан сўнгги тўрт йил давоми-
да 37 мингдан ортиқ кўп квартирали уйлардан 
фойдаланишнинг техник хавфсизлик қоидала-
рига риоя этилиши ўрганиб чиқилди. Натижалар 
бўйича 61 677 та ҳолатда кўчмас мулк эгалари 
томонидан уй-жой фонди ва унга туташ ҳудуд-
ларда ўзбошимчалик билан қурилмалар барпо 
этилганлиги аниқланиб, ушбу ҳолатлар юзаси-
дан кўчмас мулк эгаларига ноқонуний қурилма-
ларни бартараф этиш юзасидан мажбурий кўр-
сатмалар берилган.

Марказ ташкил қилингандан 
бугунга қадар 120 дан ортиқ нор-
матив ҳужжатлар янгиланди. Шу 
билан бирга, Ўзбекистон Республи-
каси Президентининг 2022 йил 28 
январдаги “2022 – 2026 йилларга 
мўлжалланган Янги Ўзбекистон-
нинг тараққиёт стратегияси тўғри-
сида”ги Фармони билан вазирлик 
ҳузуридаги Қурилишда техник 
меъёрлаш маркази ва Қурилишда 
стандартлаштириш Республика 
маркази негизида Қурилишда тех-
ник меъёрлаш ва стандартлашти-
риш республика илмий-амалий 
марказини ташкил этиш белгилан-
ган. Мазкур топшириқ соҳада фун-
даментал илм-фанга асосланган 
ҳолда оператив режимда меъёрий 
базани янгилашга ва янги техно-
логиялар ҳамда лойиҳавий ечим-
ларни татбиқ этишда муҳим асос 
бўлади.

2021 йил сентябрь ойидан буён 
Қурилиш вазирлиги Жанубий Корея 
Қурилиш технологиялари институ-
ти (KICT) билан ҳамкорликда “Ўзбе-
кистон шаҳарсозлик нормалари ва 
қоидаларини такомиллаштириш” 
бўйича қўшма лойи ҳани амалга 
ошириб келмоқда. Бу лойиҳани 
АҚШ International Building Codes 
(IBC) меъёрий базаси билан уйғун-
лаштириш ҳам мақсад қилиняпти. 
Бунда 2025 йилга қадар янги меъ-
ёрий база тўлиқ шаклланиши ва 
унга босқичма-босқич ўтиш режа-
лаштирилган. 

– Бу каби хорижий стандарт-
лардан бири – Еврокод бугун асо-
сан Европа давлатларида амалда, 
– деди Даврон Адилов. – Евро-
кодлар 1980 йилда биринчи марта 
ишлаб чиқилган. 1989 йил эса бу 
стандартлар Еврокомиссияда тас-
диқланиб, уларни ишлаб чиқиш, 
такомиллаштириш, янгиларини 
яратиш ваколати Еврокомиссияга 
берилган. Маълумки, қайси дав-
лат Еврокодларни ўзида татбиқ 
қилмоқчи бўлса, биринчи навбатда 
миллий иловаларни ишлаб чиқиши 
лозим. Еврокодларга ўтиш Евро-
панинг ўзида ҳам осон кечмаган. 
Масалан, Германияда 1989 йилда 
тасдиқланган стандартлар фақат-
гина 2012 йилга келиб тўлиқ қабул 
қилинган. Демак, Германия Евро-
па стандартларига 23 йилда ўтган. 
Европа Иттифоқидан бошқа кўпчи-
лик давлатларда Еврокодларнинг 
моҳияти чуқур ўрганилмасдан, 
қисқа муддатларда уларни тат-
биқ этишга уринишлар кўп бўлган 
аммо бу кутилган натижани берма-
ган. Масалан, Россия Федерация-
сида 2010-2012 йиллар мобайнида 
58 та Еврокодларнинг ҳаммаси рус 
тилига таржима қилиниб, миллий 
иловалари ишлаб чиқилган. 2014 
йилда бу мослаштирилган Евро-
кодлар миллий нормалар қатори-
да муқобил сифатида рўйхатдан 
ўтказилган. Аммо бугунга қадар бу 
Еврокодлар Россия Федерацияси-
да амалиётда ишлатилмаган.

Булардан ташқари, Россия Фе-
дерациясида Еврокодлар адапта-
ция қилинмасдан тўғридан тўғри 
қўлланилиб қурилган 3 та экспери-
ментал бино (биттаси Домодедова 
аэропорти) қишнинг қаттиқ совуқ 
кунлари конструкциядаги паст 
температура билан боғлиқ ортиқча 
деформация оқибатида қулаган. 
Ҳозирги кунда собиқ иттифоқ дав-
латларининг биронтасида Еврокод 
амалиётда тўлиқ жорий этилмаган. 

Брифингда вазир ўринбосари 
қурилишда смета масаласига ҳам 
алоҳида тўхталиб, қуйидагиларни 
маълум қилди:

– Смета – техник-меъёрий нор-
матив ҳужжатларимиз базасига ки-
рувчи, қисқача айтганда, бизни қу-
рилиш калькуляциямиздир. Яъни, 
бу ҳар битта иш тури ёки ҳар бир то-
варни ўз ичига оладиган номенкла-
турадаги минимал стандартларга 
кўра белгиланган талабларнинг 
калькуляциясини шаклланишидир. 
Бугунги кунда қурилишда ɸ “Ресурс 
усули” асосида тасдиқланган сме-
таларга мувофиқ ишлар амалга 
оширилмоқда. Ҳозирги кунда қу-
рилиш норматив ҳужжатларида уч 
хил баҳолаш тизими мавжуд бўлиб, 
бу индексация, ресурс ва ҳажм ус-
луби ҳисобланади. Россияда би-
ринчи бор амалиётга жорий қилин-
ган усул, яъни, индексация методи 

қўлланилади. Бизда 2003 йилдан 
буён ресурс усули, яъни, индекса-
циядан битта қадам кейинги тако-
миллашган метод амалда.  

Смета усули объектнинг ҳажми-
дан келиб чиққан ҳолда қурилиш 
учун сарф-харажатларнинг миқ-
дори ва меъёрини аниқлашга им-
кон яратади. Германия давлатида 
ҳам қурилиш лойиҳалари “ресурс”, 
яъни “смета” усулида шаклланти-
рилади. Шу билан бирга, ушбу усул-
ни қўллашда айрим  лойиҳа-смета 
ҳужжатларини ишлаб чиқишда кўп 
вақт ва маблағ талаб этилиши, ор-
тиқча равишда чегаралаб қўйили-
ши каби камчиликлар ҳам мавжуд. 
Шу боис, бугунги кунда қурилиш 
соҳасини ислоҳ қилиш мақсадида 
“ҳажм” услубини босқичма-босқич 
жорий этиш белгиланган. 

Мазкур топшириқ ижросини 
таъминлаш мақсадида, Қурилиш 
вазирлиги томонидан Лойиҳа-сме-
та ҳужжатларини ишлаб чиқиш-
нинг янги услубларини татбиқ 
этаётган хорижий мамлакатлар –  
Қозоғистон, Туркия, Россия, Корея 
ва бошқа давлатларнинг бу бора-
даги ишлари, меъёрий ҳужжатла-
ри, янги техника ва технологиялари 
ўрганилди. Қурилиш вазирлиги-
нинг масъул ходимларидан иборат 
ишчи гуруҳ Туркиянинг Анталия 
шаҳрида ўтказилган “Қурилишда-
ги нархлар ва BIM технологиялар” 
мавзусидаги халқаро конференция 
ва амалий семинарларда иштирок 
этиб, Атроф-муҳит ва шаҳарсозлик 
вазирлиги томонидан қурилиш 
соҳасида қўлланилаётган усуллар 
билан танишдилар. Лойиҳа ҳуж-
жатларини тайёрлашда қўлланила-
ётган “Иш турлари”, “Қурилиш ма-
териаллари ҳамда конструкциялар 
нархлари” ва “Қурилишда нархлар-
ни таҳлилий кўрсаткичлари” каби 
амалиётлар таҳлилий  ўрганилди. 

Бундан ташқари, вазирлик-
нинг таклифига биноан, Қозоғис-
тон Республикаси “Архитектура 
ва қурилишда илмий тадқиқот ва 
лойиҳа институти” АЖнинг раҳбар 
ва масъ ул ходимларидан иборат 
ишчи гуруҳи билан икки томон-
лама музокаралар олиб борилди. 
Қурилиш соҳасида лойиҳа ҳужжат-
ларини тайёрлашда “ҳажм” усули-
ни қўллаш юзасидан Қозоғистон 
Республикасида амалга оширила-
ётган ишлар ўрганилди. Музока-
ралар якунида Қурилиш вазирли-
ги ҳузуридаги Қурилишда техник 
меъёрлаш маркази ва Қозоғистон 
Республикаси “Қозоқ қурилиш 
ва архитектура илмий-тадқиқот 
инс титути” ўртасида меморандум 
имзоланди. Шунингдек, вазирлик 
томонидан Қозоғистон Республи-
каси “Архитектура ва қурилишда 
илмий тадқиқот ва лойиҳа институ-
ти” АЖнинг 6 йўналишдаги миллий 
классификаторларидан фойдала-
ниб, Ўзбекистонда миллий қури-
лиш классификаторларини яратиш 
ишлари якунига етказилмоқда. 

Айни пайтда 2022 йил инвести-
ция дастурига киритилиши кўзда 
тутилган ижтимоий соҳа объектла-
рини босқичма-босқич лойиҳа-сме-
та ҳужжатларини ишлаб чиқишда 
“ҳажм” услубини синов-тажриба 
асосида қўллаш ҳамда “шаффоф 
қурилиш” тизими орқали ўткази-
лаётган электрон танлов (тендер)
ларни янги босқичга кўтариш 
ишлари давом этмоқда. 

Д. Адилов тадбир давомида 
тендер масаласи ҳақида ҳам маъ-
лумот берди. 

Унинг сўзларига кўра, бугунги 
кунда тендерлар 100 фоиз авто-
матлаштирилган. Вазирлар Маҳка-
масининг 2022 йил 31 январдаги 
“Қурилиш соҳасида электрон дав-
лат харидларини ташкил этиш ва 
амалга ошириш тартибини тако-
миллаштириш чора-тадбирлари 
тўғрисида”ги 46-сонли қарорига 
мувофиқ, электрон тендер жара-
ёнлари янада такомиллаштирилиб, 
шаффофлик даражаси максимал 
даражага чиқарилди. Аввалги тен-
дерларда ҳудудий комиссиялар, 
яъни, инсон омили таъсири кам 
бўлсада мавжуд эди. Эндиликда 
вазирлик ва идоралар ахборот 
базалари билан янада чуқур инте-
грация қилинган ҳолда автомат-
лаштириш даражасининг кўтарил-
гани ҳисобига мазкур комиссияни 
жараёнлардан тўлиқ бартараф қи-
лишга эришилди.

Техник меъёрлаш, 
смета ва тендер 
масаласидаги 
ислоҳотлар

ТАДБИРКОРЛАР ТАРАҚҚИЁТ ТАЯНЧИ

ҚАРОР ВА ИЖРО
Уй-жой фонди 
инспекцияси 
ваколатлари 
кенгайтирилмоқда

1-мавсум тингловчиларига 
сертификат топширилди

УЙ ЕРТЎЛАСИДАН 
қандай фойдаланиш мумкин?

1-бет

ТУЗАТИШ
“Respublika mulk markazi” МЧЖнинг “O‘zbekiston bunyodkori” газета-

сининг 2022 йил 4 февралдаги 8 (561)-сонида чоп этилган очиқ аукцион 
савдо тўғрисидаги эълоннинг жадвалидаги 8-банди қуйидагича ўқилсин:

№ Автомототранспорт воситасининг ишлаб 
чиқарилган йили ва русуми

Бошланғич
баҳоси (сўм)

8. 1986 йилда ишлаб чиқарилган, ЗиЛ-131 русумли 
автомашина 32 516 000

Хусусан, 22,7 километр ички йўл-
ларга қум-шағал аралашмаси ётқизиш, 
0,6 километр ичимлик сув тармоғини 
янгидан тортиш, 9 километр электр 
тармоқларини тортиш, 260 та таянч 
устунлари ва 2 та трансформатор ян-
гидан ўрнатиш, 2 километр газ тар-

моқларини тартибга келтириш ишла-
рини жадаллаштиришга киришилди. 
Шунингдек, 2 километр пиё далар йўл-
лари қуриш, 110 та тунги ёритгичлар 
ўрнатиш ва 2-сонли мактаб гача таъ-
лим ташкилотини жорий таъмирлаш 
ҳам режалаштирилган.

Қашқадарё вилояти ўз бағрида ноёб 
бойликларни сақлаб келаётган ҳудуд 
сифатида республикамиз саноат соҳаси 
пешқадамларидан бири ҳисобланади. 
Кейинги йилларда тармоқларни 
модернизация қилиш, технологик қайта 
жиҳозлаш, инфратузилмани жадал 
ривожлантириш ҳамда кичик бизнес 
ва тадбиркорликни қўллаб-қувватлаш 
натижасида вилоятда сезиларли 
ютуқларга эришилмоқда. 

Жумладан, ўтган йили Ғузор туманида барпо 
этилган Uzbekistan GTL заводининг ишга тушиши 
айниқса, диққатга сазовордир. У минтақамизда 
нефть-газ-кимё саноати соҳасидаги энг йирик 
корхона бўлиб, йилига 3,6 миллиард метр куб та-
биий газ қайта ишланади, қиймати 1 миллиард 
доллардан зиёд 1,5 миллион тонна тайёр суюқ 
маҳсулотлар ишлаб чиқарилади. 

Шу билан бирга вилоятда хорижий инвестиция 
ва кредитлар ҳисобига 6 та йирик лойиҳа ишга 
туширилди. Жумладан, Китоб туманида “Kitob ip 
yigiruv” МЧЖнинг қиймати 24 млн доллар миқ-
доридаги 400 та иш ўрнига эга ип-калава ишлаб 
чиқариш ёки Қарши шаҳрида “Uz shoes” МЧЖнинг 
қиймати 4 млн 500 минг долларлик 50 та иш ўр-
нига эга пойабзал ишлаб чиқариш лойиҳалари ўз 
фаолиятини бошлади ва янги лойиҳалар ҳисоби-
га 7 минг 540 та иш ўрни ташкил этилиб, 75 млрд 
сўмлик қўшимча солиқ базаси яратилди.

Аҳоли учун уй-жой қуришга ҳам жиддий эътибор 
қаратилмоқда. Дастур доирасида 2021 йилда 84 та 
кўп қаватли уйлар фойдаланишга топширилди. Ис-
лоҳотлар халқимизнинг турмуш фаровонлигига хиз-
мат қилаётгани билан ҳам муҳим аҳамият касб эта-
ётир. Қишлоқларимизнинг кундан-кунга чирой очиб, 
кўркам манзилларга айланиб бораётгани кўзни қу-
вонтиради. Айниқса, “Обод қишлоқ” дастури асоси-
да ҳар бир туманнинг чекка ҳудудларида ҳам улкан 
бунёдкорлик ишлари амалга оширилаётгани эъти-
рофга лойиқ. Шу мақсадда вилоятда 26 та қишлоқ 
ва 4 та маҳаллада, 1 минг 099 та объектда 498 млрд 
сўмлик қурилиш-таъмирлаш ишлари бажарилди. 
Жумладан, 2 минг 047 та якка тартибдаги уй-жойлар 
ҳамда 15 та кўп хонадонли уй-жойлар таъмирланиб, 
атрофи ободонлаштирилди, 409,3 километр ичимлик 
суви, 216,5 километр электр тармоқлари ва 515,4 ки-
лометр йўлларда таъмирлаш ишлари бажарилди, 82 
та ижтимоий соҳа ҳамда 170 та бозор объекти янги-
дан қурилди. Умумий фойдаланишдаги автомобиль 
йўлларини қуриш, мукаммал ва жорий таъмирлаш 
ҳамда сақлаш ишлари, ички хўжалик йўллари дас-
турлари доирасида 329 млрд 500 млн сўм маблағ 
ҳисобидан 965 километр йўллар ва 33 та кўприкда 
қурилиш-таъмирлаш ишлари олиб борилди.

Ўтган йили инвестиция дастурига кўра, қури-
лиш ишлари олиб борилган 299 та ижтимоий соҳа 
объектлари ишга туширилиб, шундан қарийб 800 
млрд сўм маблағ ҳисобига 781 та мактаб таъ-
мирланди ва 98 та мактаб биноси янгидан қу-
рилди. Бу каби бунёдкорлик ишлари 2022 йилда 
ҳам кенг қамровда давом этиши кўзда тутилган 
бўлиб, ҳудудларни жадал ривожлантириш мақ-
садида умумий қиймати 49,3 трлн сўмлик 748 та 
ҳудудий ҳамда умумий қиймати 162 млн доллар 
бўлган 98 та хорижий инвестиция лойиҳаси амал-
га оширилади. Барча манбалар ҳисобидан йўнал-
тириладиган 211 млрд сўм эвазига 680 километр 
узунликдаги ички йўллар ва кўчалар ҳамда 10 та 
кўприк таъмирланади. Жумладан, Қарши тумани, 
Қовчин қишлоғида жойлашган Абу Муин Ан-На-
сафий зиёратгоҳига борадиган 30 километр йўл 
реконструкция қилинади. “Uzbekistan GTL” заводи 
учун Нишон-Кенгсой станциялари оралиғида 1,5 
километр айланма темир йўл қурилади.

Аҳолини турар жой билан таъминлаш мақса-
дида Косон тумани Дўстлик маҳалласида 30 та 
ва Яккабоғ туманидаги Айғиркўл маҳалласида 25 
та кўп хонадонли уй-жойлар, 5 та ижтимоий соҳа 
объектининг қурилиши белгиланган бўлиб, ушбу 
объектларда барча зарур инфратузилма ярати-
лади. Шунингдек, соғлиқни сақлаш муассасала-
рининг моддий-техник базасини мустаҳкамлаш 
мақсадида 2 та оилавий поликлиника ва 9 та 
шифокорлик пункти ташкил этилади, 13 та тиб-
биёт муассасасида қурилиш-таъмирлаш ишлари 
амалга оширилади. Вилоят болалар кўп тармоқ-
ли тиббиёт, перинатал, скрининг ва репродуктив 
саломатлик марказлари ҳамда туғруқ комплекси 
бирлаштирилиб, “Она ва бола” тиббиёт кластери 
ташкил этилиши кўзда тутилган. 

Шу қаторда 24 та МТТларни янгидан қуриш ҳи-
собига 3 минг 476 нафар, 19 та давлат МТТлари-
ни реконструкция қилиш ҳисобига 960 нафар, 23 
та давлат-хусусий шерикчилик МТТ фаолиятини 
йўлга қўйиш орқали 2 минг 400 нафар, 300 та янги 
ташкил қилинадиган оилавий нодавлат МТТлари 
ҳисобига 7 минг 500 нафар болаларни қамраб 
олиш белгиланган. Аҳоли бандлигини таъмин-
лаш мақсадида эса режага кўра, 92 та маҳаллада 
касб-ҳунарга ўқитиш масканлари иш бошлайди. 
Қарши туманида “Ҳунармандлар маркази”, Касби 
туманида “Кулолчилик маркази”ни ташкил этиш, 
Шаҳрисабз шаҳрининг Чорсу бозори биносида 
ҳунармандчиликни ривожлантириш учун 45 млн 
доллар имтиёзли кредитлар ажратилиши кўзда 
тутилган.

Албатта, Янги Ўзбекистондаги бу каби бунёд-
корлик ишларининг ҳар бир намунаси мамлака-
тимизда аввало, инсон манфаати – олий қадрият 
сифатида қаралаётганидан далолатдир.

Янгиқўрғон туманидаги 
Мамай қишлоғида жойлашган 
32-ўрта мактаб биноси мукаммал 
таъмирланиб, фойдаланишга 
топширилди. Бунёдкорлик 
ишларини “Сардор саноат” МЧЖ 
жамоаси амалга оширди. 5 млрд 
163 млн сўм эвазига қурувчилар 
илм масканига янги қиёфа бахш 
этишди. 

– Кенг ва ёруғ синф хоналарда 645 
нафар ўқувчи таҳсил олмоқда, – деди 
туман қурилиш бўлими бошлиғи Элёр 
Эргашев. – Айни пайтда янги илм мас-
канлари учун бинолар қуриш, устоз-
лар ва ўқувчиларга қулай шароитлар 

яратиш бўйича кенг кўламли ишлар 
амалга оширилаётгани диққатга сазо-
вордир.

Айтиш жоизки, бу борада Пре-
зидентимизнинг, “Янги Ўзбекистон 
– мактаб остонасидан бошланади”, 
деган эзгу ғояси дастуриламал бўл-
моқда. Наманган вилоятида ҳам маз-
кур йўналишда кенг миқёсда бунёд-
корлик ишлари амалга ошириляпти. 
Мисол учун, 2026 йилгача 40 та янги 
мактаб барпо этиш, 264 тасини капи-
тал реконструкция қилиш, 210 тасини 
мукаммал таъмирлаш кўзда тутилган. 
Ана шу тадбирлар натижасида вилоят-
да 104 мингдан зиёд ўқувчига замона-
вий шароитлар яратилади.

Нурбек АБДУЛЛАЕВ,
“O‘zbekiston bunyodkori” мухбири.

Кейинги пайтда турли 
мамлакатлар билан республикамиз 
вилоятлари ўртасидаги ҳамкорлик 
алоқалари йўлга қўйилаётгани 
диққатга сазовордир. Масалан, 
бугунги кунда Наманган вилояти 
билан Россиянинг Челябинск 
ва Свердлов, Қирғизистоннинг 
Жалолобод, Тожикистоннинг Сўғд 
вилоятлари турли соҳаларда ўзаро 
манфаатли ҳамкорлик қиляпти.

Ўтган йили вилоятга Покистон 
Ислом Республикасининг Панжоб 
вилояти делегацияси ташриф буюр-
ганди. Икки минтақа биродарлашган 
ҳудудлар деб эълон қилинди. Кўплаб 
фойдали шартномалар юзасидан ке-
лишувларга эришилди. Ўз навбатида, 
ҳамюртларимиз ҳам Панжобга сафар 
қилишди. Ўшанда ўзаро дўстлик муно-
сабатларини янада ривожлантиришга 
қарор қилинганди. 

– Февраль ойининг дастлабки ҳаф-
тасида Панжоб вилояти вакиллари 
яна Наманганда бўлишди, – деди ви-
лоят Қурилиш бош бошқармаси бош-
лиғи Дилшодбек Ниязов. – Мақсад, 
ҳамкорликнинг янги йўналишларини 
белгилаш эди. Жойларда ўтказилган 
учрашув ва мулоқотларда шу ҳақда 
гап кетди. Иқтисодий ва ижтимоий 
соҳаларда рўёбга чиқарилаётган лойи-
ҳалар ҳам эътибор марказида бўлди. 

Дастлаб Панжоб вилояти губерна-
тори Муҳаммад Сарвар бошчилигида-
ги делегация Давлатобод туманида 
қурилаётган New Namangan city – Янги 
Наманган шаҳарчасида бўлди. Покис-
тонлик ишбилармонлар ушбу шаҳар-
чада ўз лойиҳалари билан иштирок 

этиш бўйича музокаралар ўтказишди. 
Кейин эса шу ердаги “Юксалиш” ва 
“Ёшлар”, Косонсой туманининг “Ку-
шон” кичик саноат зоналарида олиб 
борилаётган бунёдкорлик ишлари би-
лан танишилди. Меҳмонлар маҳаллий 
тадбиркорлар ва хорижлик инвестор-
ларга яратилган шароитлар маъқулли-
гини таъкидлашди.

Давлатобод ва Тўрақўрғон туман-
лари чегарасида бунёд этилаётган 
текстиль кластери ҳам покистонлик-
ларда катта таассурот қолдирди. 
Бу ерда Adim Namangan компа-
нияси 340 миллион евро эвазига 
10 гектарлик майдонда фабрика 
барпо этмоқда. Sanan бренди билан 
эркак лар кос тюм-шимлари, кўйлакла-
рини ишлаб чиқармоқда. Ўзбекистон-
нинг кўзга кўринган тадбиркорлари-
дан бири ҳисобланган, сенатор Анна 
Доб рих билан енгил саноат бўйича 
Панжоб делегацияси ўртасида қизғин 
мулоқот бўлди.

Янги Наманган туманида Лаҳор 
университети билан ҳамкорликда таш-
кил этилаётган Тиббиёт университети 
тез орада иш бошлайди. Ушбу олий 
таълим маскани вилоят марказининг 
Гўзал даҳасида жойлашган. Собиқ 
2-тиббиёт коллежи ҳамда диагнос-
тика маркази бино-иншоотлари уни 
ташкил этиш учун асос бўлиб хизмат 
қилди. Мазкур халқаро университетда 
тиббиёт соҳасига талаб ва эҳтиёжлар-
дан келиб чиқиб, умумий тиббиёт, сто-
матология, фармацевтика, IT, халқаро 
ҳуқуқ ва бизнес йўналишлари бўйича 
факультетлар ташкил этилиши белги-
ланган. 

Панжобликлар ташриф давомида 
вилоятнинг қатор диққатга сазовор 
жойлари ва тарихий обидаларни кўз-
дан кечиришди.

Шуҳрат НОРМУРОДОВ,
“O‘zbekiston bunyodkori” мухбири.

Қашқадарё вилоятининг Чироқчи туманида 
“Томорқачилик илмий-амалий маркази – томорқа 
хизмати” МЧЖнинг уч қаватли ўқув маркази иш 
бошлади. Очилиш маросимида вазирлик ва идоралар 
раҳбарлари, вилоят ва туман ҳокимлари ҳамда 
жамоатчилик иштирок этди. Тадбирда сўз олганлар 
вилоятда биринчи бўлиб фаолияти йўлга қўйилган 
марказнинг аҳамияти ҳақида гапирди.

Маълум бўлишича, мазкур марказда илмий ва инновацион 
фаолиятни самарали ташкил этиш орқали аҳолига томорқа ер 
участкаларидан йилига 3 марта ҳосил олишга кўмаклашиш, то-
морқачилик йўналиши бўйича малака ошириш ва қайта тайёр-
лаш курсларини ташкил этиш, илғор ютуқлардан фойдаланган 
ҳолда кўчатчилик, уруғчилик ва наслчилик, қуёнчилик, парранда-
чилик, асаларичиликни ривожлантириш, томчилатиб суғоришни 
кенг жорий қилиш, томорқа ер участкаларида балиқ боқиш учун 
ҳовузлар ташкил этиш соҳасида илмий тадқиқотларни амалга 
ошириш ҳамда кредитлар тақдим этиш ишлари бажарилади.

Албатта, лойиҳадан кўзланган мақсад – ҳудудда оилавий тад-
биркорликни янада ривожлантириш, қишлоқ хўжалиги экин май-
донлари ва аҳоли томорқаларидан самарали фойдаланилишига 
эришиш, бу орқали аҳолини иш ва даромадли бўлишини таъмин-
лаш, камбағаллик даражасини қисқартиришга эришишдир.

Шофиркон туманининг “Жилвон” 
маҳалла фуқаролар йиғинида ҳудуд 
муҳандислик-коммуникация тармоқла-
рини таъмирлаш ва янгилашдан тортиб, 
уйма-уй юриб, ижтимоий муаммоларни 
ўрганиш, аҳоли бандлигини таъминлаш, 
оилалар моддий манфаатдорлигини 
ошириш каби долзарб жиҳатларга эъти-
бор қаратилаётгани маҳаллий аҳоли-
ни хурсанд қилгани рост. Айни пайтда 
туман ҳокимлиги ҳамда бошқа тегиш-
ли идора ва ташкилотлар раҳбарлари 
зиммасига қатор вазифалар юкланиб, 
маҳаллани жорий йилда ижтимоий- 
иқтисодий ривожлантиришга доир 
чора- тадбирлар олиб борилмоқда. 

Туман марказидан 22 километр 
узоқликда жойлашган ва ҳозирда Янги 
Жилвон, Хазина, Катта Чақар ва Ки-
чик Чақар қишлоқларини ўзида бир-
лаштирган “Жилвон” МФЙ да 495 та 
хонадон, 751 та оилада 3 минг 200 дан 
ошиқ аҳоли истиқомат қилади. Пенсия 
ёшидагилар 375, жисмоний имконияти 
чекланган ногиронлар сони 56, ишсиз-
лар сони 200 нафарни ташкил этмоқда. 
Ҳудудда кам даромадли оилалар сони 
87 та бўлиб, асосан пахта ва ғаллачи-
ликда банд фермер хўжаликлари сони 
17 тага етказилган. Уларда 200 дан ор-
тиқ ишчи меҳнат қиляпти. 

Дастурга асосан, Жилвонда узунли-
ги 40 километрга етган қишлоқ ички 
йўлини таъмирлаш, айниқса, тупроқ 
йўлини кенгайтириб шағаллаштириш, 
қарийб 22 минг метрга чўзилган электр 
энергияси тармоғини қайта қуриш, 
эскириб яроқсиз ҳолга келган 11 та 
трансформаторни созлаш, янгиларини 
ўрнатишга киришилган. 

Эндиликда айнан “Жилвон тажри-
баси” асосида аҳолининг бандлиги-
ни таъминлашга эътибор қаратилиб, 
аҳоли хонадонларини “намунали”, 
“ўртаҳол” ҳамда “эҳтиёжманд” тоифа-
ларига ажратган ҳолда батафсил ўр-
ганиш талаби қўйилди. Бу жараёнда 
эҳтиёжманд хонадонларнинг кредитга 
бўлган талабини ҳисобга олиш ва имти-
ёзли тартибда моддий қўллаб-қув-
ватлаш кўзда тутилган. Қизилқум 
кенгликларига туташ “Жилвон” маҳал-
ласи мисолида экин ерларини ажра-
тиш ишларини тўғри ташкиллаштириш, 
аҳолини қорамолчилик, паррандачи-
лик, қўй-эчкичилик, қуёнчилик, балиқ-

чилик, асаларичилик каби тармоқлар 
билан банд қилиш чораларини кўриш, 
тадбиркорликни ривожлантириш, ои-
лалар даромадини кўпайтиришга доир 
тавсиялар ишлаб чиқилиб, аҳолининг 
эҳтиёжманд қисмига чорва моллари, 
парранда тарқатиш ишлари бошлаб 
юборилган. 

Туманда “Автотехсервис барака 
файз” МЧЖ билан тузилган шарт-
номага кўра, 630 бош йирик шохли 
чорва моли, бир ёшгача бўлган зот-
дор бузоқлар “Халқ банки” туман фи-
лиалининг 3 йиллик кредит маблағи 
асосида хусусан, жилвонлик эҳтиё-
жманд хонадонларга тарози боши-
да, тирик вазни ҳисоблангани ҳолда 
расмийлаштириб берилмоқда. Худди 
шундай, тажрибали деҳқон Олим Шо-
диев раҳбарлигидаги “Тилло” фермер 
хўжалиги ҳам бу ишга ўз ҳиссасини 
қўшяпти. 

Шу кунларда “Жилвон” маҳалласига 
вилоят ҳамда туман ташкилотларидан 
олтмишдан ортиқ масъуллар бирикти-
рилган бўлиб, улар уйма-уй юриб, одам-
лар ташвиш ва муаммоларини ўрган-
моқда. Ночор оилалар уйлари эпақага 
келтирилиб, тадбиркорлик ташаббуси 
борлар моддий қўллаб-қувватлан-
моқда, хонадонлар томорқасига ихчам 
иссиқхоналар қуриб берилиб, турмуш 
шароитини яхшилаш чоралари кўрил-
моқда. 

Муҳими, бу борадаги ишлар давом 
эттирилмоқда ва чўлқуварлар маҳал-
ласи яқин ойларда янада обод маскан-
га айланади.

Ижод аҳлига 
муносиб туҳфа
Ҳилола ИСМАТОВА,
“O‘zbekiston bunyodkori” мухбири.

Нуроталик санъаткорлар аждодлардан мерос 
бўлган халқ оғзаки ижоди, фольклор жанри 
ривожига ҳисса қўшиб келмоқда. Жорий йилда 
янгидан қуриб битказилган “Маданият уйи” 
биноси ижод аҳли учун муносиб туҳфа бўлди. 

“Navoiy vial” МЧЖ томонидан тикланган икки қа-
ватли замонавий иншоот қурилиши учун 4,5 млрд 
сўм маблағ сарфланди, кенг, ёруғ, шинам хоналар, 
290 ўринли томоша зали санъат ихлосмандлари ва 
аҳоли хизмати учун ҳозирланган.

– Туман “Маданият уйи” биноси қурилиши 2021 
йил Инвестиция дастурига киритилиб, 7 ой ичида 
ишлар якунланди, – деди туман Маданият бўлими 
раҳбари Акмал Каримов. – “Чўли ироқ”, “Нуржаҳон” 
фольклор ансамбллари, бадиий рассомчилик ва му-
сиқа каби ўнлаб тўгараклар ўз биносига эга бўлди.

Бухоро вилоятиҚорақалпоғистон Республикаси

Наманган вилояти

Қашқадарё вилояти

Навоий вилояти

Чўлқуварлар маҳалласи 
обод масканга айланади
Гулшода ИБРОҲИМОВА,
журналист.

Давлатимиз раҳбари томонидан ҳаётга жорий этилган “маҳаллабай” ва 
“фуқаробай” ишлаш тизими жойлардаги мавжуд муаммоларни бартараф 
этиш, одамларнинг кундалик ташвишларини аниқлашда самарали 
йўл эканлиги бугун яққол намоён бўлмоқда. Хусусан, маҳаллаларни 
ободонлаштириш, ишсиз аҳоли вакилларини аниқлаш ва уларни 
даромадли иш ўринлари билан таъминлаш борасидаги кенг ташаббус 
натижасида айни вақтда кўплаб оилаларга хурсандчилик кириб 
келмоқда. 

“Тақиркўл” 
обод бўляпти

Ҳамкорлик янада 
мустаҳкамланяпти

Мактаблар 
қурилишига эътибор

Спорт зали фойдаланишга 
топширилди

Томорқачилик
маркази очилди

Барча бунёдкорлик –
инсон қадри учун

Марат УЛПЕТОВ,
“O‘zbekiston bunyodkori” мухбири.

Нукус туманидаги “Тақиркўл” овул фуқаролар йиғини ҳудуди кенг 
кўламли қурилиш ва ободонлаштириш ишлари талаб қилинадиган 
маҳаллалар рўйхатига киритилиб, айни пайтда бу жойда ичимлик суви, 
ички йўллар, ижтимоий соҳа объектлари, электр ва газ таъминоти 
бўйича муаммоларни бартараф этиш юзасидан катта ишлар олиб 
борилмоқда.

Навоий вилоятида 1 100 нафар 
ёшлар спортнинг дзюдо тури билан 
мунтазам шуғулланади. Уларнинг 
28 нафари Ўзбекистон терма жамоаси 
аъзосидир.

Фахримизга айланган дзюдочилар 
Мақсуд Очилов Чилида ўтказилган Жаҳон 
чемпионатида 2-ўринни, 2021 йилда Қо-
зоғистон Республикасида ўтказилган Осиё 
кубогида Лазиза Ҳайдарова фахрли 1-ўрин-
ни эгаллаб, Осиё чемпионлигини қўлга ки-
ритишди.

Яқинда Навоий шаҳридаги 2-сонли 
умумтаълим мактабида янги қурилган дзю-
до спорт залининг тантанали очилиш маро-
сими ўтказилди. Унда таниқли дзюдочилар, 
спорт мухлислари билан бирга Ўзбекистон 
Республикаси Президенти маслаҳатчиси 
А. Абдувоҳидов, Халқ таълими вазири 

Б. Саидов, Навоий вилояти ҳокими вазифа-
сини бажарувчи Н. Турсунов ҳамда жамоат-
чилик вакиллари иштирок этишди. 

Ушбу залда ёшларимиз профессионал 
дзюдо билан шуғулланишлари учун барча 
имкониятлар яратилган.

– 2021 йили соҳани янада ривож-
лантиришда катта қадамлар ташланди, 
– деди А. Раҳмонов. – Бугунги кунда 
10 324 та саноат корхоналарининг 
1 780 таси бевосита қурилиш матери-
аллари ишлаб чиқариш билан шуғулла-
нади. Бу корхоналарда саноат маҳсу-
лотлари ҳаж ми белгиланган режадан 
анча юқори. Мавжуд 36 та корхонада 
ишлаб чиқарилган қуруқ қурилиш ара-
лашмалари, 6 та корхонада гипсокар-
тон плиталари, 9 та корхонада цемент 
маҳсулотлари, 12 та корхонада керамик 
плитка-кафель қурилиш материаллари 
ана шулар жумласига киради.

Шунингдек, якунланган йил дастур 
доирасида саноат йўналишида 268 та-

дан ортиқ лойиҳалар амалга оширилди 
ва бунинг ҳисобига минглаб янги иш 
ўринлари яратилди. 2022 йилда дастур 
доирасида қиймати 680 млрд сўмлик 
69 та лойиҳалар амалга оширилиши ре-
жалаштирилган. Бунинг ҳисобига 2 000 
та иш ўрни яратилади. Натижада ушбу 
лойиҳалар ҳисобига 1,0 трлн сўмлик 
ишлаб чиқариш қувватлари яратилиб, 
экспорт ҳажми 1,5 млн АҚШ долларига 
ортади ҳамда 7,0 млн АҚШ долларлик 
импорт ҳажми қисқартирилади. 

Ўзбекистон Республикаси Прези-
дентининг “Ҳудудларнинг саноат са-
лоҳиятини оширишга доир қўшимча 
чора-тадбирлар тўғрисида”ги ПФ-6244-
сонли Фармонига асосан Ўзбекистон 

туманида қиймати 1,5 трлн сўмлик 23 
та қурилиш материаллари ишлаб чиқа-
риш лойиҳалари амалга оширилиши 
ҳисобига 2 186 та иш ўрни яратилади. 
Шу мақсадда туманда ташкил этилган 
60 га ер майдонида саноат кластери-
ни яратиш учун “Шўрсув” кичик саноат 
зонаси ташкил этилди. Ушбу кластерга 
умумий қиймати 3,0 трлн сўмлик ёки 
281,2 млн АҚШ долларига тенг 16 та 
лойиҳаларни жойлаштириш кўзда ту-
тилган. 

Қурилишга янги инновациялар жо-
рий қилиш мақсадида дастлабки қа-
дамлар ташланди. Ҳозирданоқ соҳани 
ривожлантириш мақсадида вилоятда 
уй-жой қуриш кластерлари жорий эти-

либ, қурилиш маҳсулотлари ишлаб 
чиқарувчи 6 та корхона фаолияти йўлга 
қўйилади. Шу мақсадда жорий йилнинг 
I чораги якунига қадар 2 та “Farghona 
West International Cement” ҚК ҳамда 
“Albus Cement Group” ҚК МЧЖ уй-жой 
қуриш кластерлари ташкил этилади. 
Бундан ташқари, йил якунига қадар яна 
5 та уй-жой қуриш кластерлари ташкил 
этилади. 

Вилоятда аҳолини уй-жой билан 
таъминлаш дастури доирасида аввал-
ги йилларга нисбатан кўпгина ишлар 
амалга оширилди. Хусусан, 1991-2016 
йилларда ёки 25 йил давомида вилоят-
да 430 та 10 406 хонадонли кўп қаватли 
уй-жойлар қурилган бўлса, 2017-2021 
йилларда 387 та кўп қаватли уй-жойлар 
қурилиб, фойдаланишга топширилди. 
Натижада, сўнгги 5 йил давомида ви-
лоятда 190 дан ортиқ қурилиш-пудрат 
ташкилотлари ташкил этилди. 1 780 та 
қурилиш материаллари ишлаб чиқа-
риш корхоналарида ҳамда уй-жойлар 
қурилишида аҳолининг 70 минг нафар-
га яқини қурилиш секторида банд бўл-
моқда. 

2022-2026 йилларда 19 та шаҳар ва 
туманларда 815 та 30 мингдан ортиқ 
хонадонли кўп қаватли турар жой бино-
лари қуриш кўзда тутилмоқда. Шундан, 
2022 йилда 16 та массивда 906,2 млрд 
сўм маблағ эвазига 166 та кўп қаватли 
уй-жойлар қурилиши режалаштирил-
ган. 

Фарғона туманидаги “Янги Аср” 
МФЙ ҳудудидан танланган 20,6 гектар 
ер майдонида барча инфратузилма 
талабларига мос кичик саноат зона-
си ташкил этилади. Бундан ташқари, 
Фарғона шаҳридаги бўш турган 300 
гектар майдонда ўзига хос янги “Эко 
шаҳар” қурилиши бошланди. Бу ҳу-

дудда 2022 йили 64 та кўп қаватли 
уй-жойлар ва бошқа инфратузилма 
объектлари қурилиб, фойдаланишга 
топширилади ҳамда 70 гектарда яшил 
ҳудуд ва 60 гектар ерда кичик саноат 
зонаси ишга туширилиб, 24 мингта иш 
ўрни ташкил этилади. 

Жорий йилда 32,0 трлн сўмлик са-
ноат маҳсулотлари ишлаб чиқариш 
режалаштирилмоқда. Қурилиш мате-
риаллари ва енгил саноат тармоқла-
ри “ драйвер” соҳага айлантирилади. 
Ресурсларни инобатга олган ҳолда, 
Ўзбекистон тумани ва Қувасой шаҳри 
қурилиш материаллари саноатига ихти-
сослаштирилиб, маҳсулот ишлаб чиқа-
риш кластер усулида ташкил этилади. 

Енгил саноат йўналишида ҳам кенг 
қамровдаги ишлар давом эттирила-
ди. Шу мақсадда Учкўприк туманида 
енгил саноат маҳсулотларини ишлаб 
чиқариш ва логистика маркази иш 
бошлайди. Бундан ташқари шу йўна-
лишда қиймати 2,1 трлн сўмлик 100 
та лойиҳалар амалга оширилади ва 
1,1 трлн сўмлик қўшимча ишлаб чиқа-
риш қувватлари яратилади. Данға-
ра туманидаги “Ша-София текстиль” 
МЧЖда лойиҳа қиймати 121 млрд сўм-
лик тайёр тикув маҳсулотлари ишлаб 
чиқариш, Риштон туманидаги “Русуз-
бектекс” МЧЖ хорижий корхонасида 
лойиҳа қиймати 247 млрд сўмлик мато 
ишлаб чиқариш каби корхоналар фой-
даланишга топширилади.

Бўш турган объектларнинг фаолия-
тини тиклаш, уларни самарали ишла-
шини таъминлаш борасида дастурга 
киритилган 180 та объектлар бўйича 
лойиҳаларни ҳамда қўшимча аниқлан-
ган бўш турган объектларни ишга ту-
шириш бўйича дастур ишлаб чиқилиб, 
ижрога қаратилади.

Shahriyor MANSUROV,
Qurilish vazirining ma’naviy-ma’rifi y 
ishlar samaradorligini oshirish, davlat 
tili to‘g‘risidagi qonun hujjatlariga rioya 
etilishini ta’minlash masalalari bo‘yicha 
maslahatchisi.

Shu kunlarda yurtmizning har 
bir hududida buyuk Navoiy va Bobur 
tavalludiga bag‘ishlangan tadbirlar qizg‘in 
nishonlanmoqda. 

Ulug‘ mutafakkir, shoir hazrat Alisher Na-
voiy haqida so‘z borganda, ko‘pchilikning yodi-
ga u zotning ona tilimiz rivojiga qo‘shgan hissa-
si, ijodiy va ilmiy merosi, o‘zbek adabiyotida 
tutgan mavqeyi xususidagi qator ma’lumotlar 
keladi. Biroq, shoir faqat ijod bilan shug‘ullanib-
gina qolmay, o‘z davrining yetuk mulozimlari-
dan biri, atoqli davlat va jamoat arbobi ham 
bo‘lgan. Bugun biz  o‘zbek adabiyoti va adabiy 
tiliga asos solgan Navoiyning shaxsiyati va rah-
bar sifatidagi boshqalarga o‘rnak bo‘lishga mu-
nosib fazilatlari borasida ɸso‘z yuritmoqchimiz. 

Shoirning otasi G‘iyosiddin Kichkina te-
muriylar saltanatining sodiq mulozimlaridan, 
onasi ham shu xonadon xizmatidagi ayol-
lardan biri edi. Uning o‘zi bu haqda shunday 
bayon etgandi:

“Otam bu ostonning xokbezi, 
Onam ham bu saro bo‘ston kanizi”.
G‘iyosiddin Kichkina oilasi bilan temuriy-

lar xonadoni o‘rtasida ilgari zamonlardan 
ko‘kaldoshlik, ya’ni, emikdoshlik bo‘lgan. 1469 
yil Navoiyning yaqin do‘sti temuriy shahzoda 
Husayn Boyqaro Hirotni egallaydi va Xuro-
son hukmdori bo‘ladi. Shu vaqtdan e’tiboran, 
Alisherning hayoti yangi bosqichga yuz tutib, 
u mamlakatning siyosiy hayotida faol ishtirok 
eta boshlaydi. Shu yili Xuroson hukmdori uni 
davlat muhrdori etib tayinlaydi. 1472 yili esa 
vazir lavozimiga ko‘taradi. Navoiy hayotining 
e’tirofga loyiq jihati shundaki, shoir vazirlik 
faoliyatida do‘sti nomidan foydalanib, shaxsiy 
manfaatga erishish, shon-shuhrat orttirish, 
boylik to‘plash yo‘lida foydalanmadi. U egallab 
turgan mansabi orqali mamlakatning madaniy 
va ilmiy taraqqiyotini yuksaltirish, xalq turmush 
sharoitini yaxshilashni o‘ziga maqsad qilib 
qo‘ydi. 

Navoiy avvalo, butun kuchini yurtda tinch-
lik va osoyishtalik o‘rnatishga qaratdi. Sulton 
Husayn Boyqaro podshohlik qilgan, hazrat Na-
voiy esa hukumatda bosh vazir vazifasini egal-
lab turgan davrda hech bir mamlakatga qarshi 
bosqinchilik urushi olib borilmadi. Shoir vaqf 
ishlarini tartibga soldi. Shuningdek, savdo-so-
tiq, hunarmandchilikni rivojlantirish, qishloqlar-
da dehqonchilik madaniyatini yuksaltirishga 
katta ahamiyat qaratdi va bunga erishdi. O‘sha 
davrda shaharlar, xususan, Hirot kun sayin 
obod bo‘la boshladi. 

Tarixchi Xondamirning qaydiga ko‘ra shular 
ma’lumki, 1480 yillar davomida Alisher Navoiy 
o‘z mablag‘lari hisobidan Hirotda va mamlakat-
ning boshqa shaharlarida bir nechta madrasa, 
40 ta rabot, 17 ta masjid, 10 ta хоnaqoh, 9 tadan 
hammom va ko‘prik, 20 ga yaqin hovuz qurdir-
gan yoki ta’mirlattirgan. Ular orasida Hirotdagi 
“Ixlosiya”, “Nizomiya” madrasalari, “Xalosiya” 
xonaqohi, “Shifoiya” tibgohi, Маrvdagi “Хus-
rafi ya” madrasasi, Маshhaddagi “Dorul-huffoz” 
xayriya binosini alohida ta’kidlash mumkin. 
Shuningdek, shoir tomonidan Hirotning Injil an-
hori bo‘yida 0,25 sotixlik (30 jerib) hovli qurdi-
rilgan. U yerda 100 kishiga dasturxon yozish 
imkoni bor edi. Tarixiy manbalarga ko‘ra, shoir 
Hirotda va butun Xuroson mamlakatida barpo 
ettirgan inshootlar soni 300 dan ortiq bo‘lgani 
ma’lum.  

Insonparvar vazir o‘rta asr uyg‘onish 
davrining boshqa ulug‘ zotlari qatorida ha-
qiqiy inson qanday bo‘lishi lozimligini butun 
hayoti davomida ko‘rsata oldi va nafaqat o‘z 

davri uchun, balki bugungi avlodlarga ham 
o‘rnak bo‘larli darajada amallar qildi. U nohaq-
lik, adolatsizlikka qarshi kurashdi va amaldor-
larning o‘z vazifalarini suiste’mol qilishlari va 
ta’magirliklarini fosh etdi. Aholining yordamga 
muhtoj qatlamini o‘z himoyasiga oldi. Siyosiy 
masalalarni hal qilishda ham insoniy tamoy-
illarga suyandi. Jamiyatda barcha ijtimoiy 
qatlam va qavmlarga birdek munosabatda 
bo‘lish g‘oyasini ilgari surdi hamda bu yo‘lda 
qolganlarni o‘ziga ergashtira oldi. Navoiyning 
ta shabbusi bilan hammaga teng xizmat qila-
digan binolar qurila boshlandi. 

Husayn Boyqaroning davlat xazinasidagi 
xarajatlari ko‘payib ketgan paytda oddiy xalqqa 
qo‘shimcha soliq solinishini oldini olish maqsa-
dida Alisher Navoiy o‘z hisobidan 25ɸ000 dinor 
pulni to‘lab yuborgani ham uning xalqparvar zot 
ekanligidan dalolat beradi. Boshqacha aytgan-
da, u rahbar sifatida xalqining turmush dara-
jasidan voqif bo‘lgan. 

Navoiy otasidan qolgan merosni uddabu-
ron tadbirkor sifatida sarfl ab, tez orada katta 
mablag‘ga erishgan va bu boylikni yuqorida 
ta’kidlaganimizdek, xayrli amallarga sarfl a-
gan. Eng gavjum bozorlarda Navoiyga tegishli 
savdo rastalari ham bo‘lgan. Diqqatga molik 
jihati shundaki, bu rastalarda tosh-tarozilarning 
to‘g‘riligi, xaridor haqiga xiyonat qilinmayot-
gani, sotilayotgan mahsulotlar ustiga sarfl an-
gan mablag‘dan ortiqcha pul qo‘yilmayotganini 
shaxsan shoirning o‘zi nazoratga olgan. 

Shoir butun ijodiy faoliyatini insoniyatning 
baxti uchun kurashga, xalqning osoyishtali-
gi, obodonchilik ishlariga, san’at va adabiyot 
rivojiga bag‘ishladi. U doim adolatga tayangan 
mamlakat barpo etishni orzu qildi. Uning bu 
yuksak niyati garchand to‘liq amalga oshma-
sa-da, ezgulik yo‘lidagi amallari asrlar osha 
madh etib kelinmoqda. Shoirning yuksak fazi-
latlarga limmo-lim asliyati o‘zining o‘lmas asar-
larida yaqqol namoyon bo‘ladi. U qalami orqali 
tabiat va jamiyat qonunlariga shaxsiy munosa-
batini bildirgan. Shoir asarlaridan birida:

“Vafosizda hayo yo‘q, hayosizda vafo yo‘q. 
Dar kimda bu ikki yo‘q – imon yo‘q va har kim-
da imon yo‘q – andin odamiylik kelmak imkoni 
yo‘q”, - deb yozgan edi. Navoiy insoniy sifatlar 
bir-biri bilan naqadar uzviy bog‘liqligini ta’kid-
lab, iymoni bor insonda boshqa hislatlar ka-
mol topishiga urg‘u bergan. Chin insoniy fazi-
lat egasigina yaxshiliklar qilishga qodirligiga 
to‘xtalgan. 

Alisher Navoiy biz yuqorida tilga olgan 
amallari bilan xalq orasida hurmat qozongan 
bo‘lsa-da, qora niyatli amaldorlarning ko‘p taz-
yiq va fi tnalariga uchradi. Shunga qaramay u, 
o‘zi tanlagan haq yo‘lida ildam odimladi. Ana 
shu jihatlari uchun ham shoir ijodi va hayot yo‘li 
umrboqiylikka yuz tutdi. Uning siymosi ham-
da ijodini Xondamir, Vosifi y, Husayn Boyqaro, 
Bobur kabi tarixchi olimlar va davlat arboblari 
o‘z asarlarida tilga olishdi.

Jumladan, Zahiriddin Muhammad Bobur 
o‘z asari “Boburnoma”da Navoiy shaxsiyatiga 
ijobiy sifatlar bilan to‘xtalgan. Mamlakatimiz-
da shoirning boy va serqirra ijodiy merosini 
har tomonlama chuqur o‘rganish, uning o‘lmas 
asarlarini yurtimiz va xorijiy mamlakatlarda 
yanada keng targ‘ib qilish hamda хоtirasini 
abadiylashtirish borasida qilingan va amalga 
oshirilib kelinayotgan ishlar ham bisyor.  

O.Sharafi ddinov, V.Mahmud, Oybek, Y.G‘ulo-
mov, I.Sulton, A.Zohidov, V.Abdullayev, A.Qayu-
mov, S.G‘aniyeva va boshqa o‘zbek olimlari to-
monidan Navoiyning hayot yo‘li haqida asarlar 
yaratilgan.

Jahonga mashhur bobomiz Alisher Na-
voiyni dafn etish marosimida yomg‘ir shivalab 
turgani  tarixchi Xondamir tomonidan quyida-
gicha ta’sirli holda ta’rifl angan:

“Hatto tabiat ham motam tutdi”.
Biz esa doim ulug‘ bobomizni qalbimizda 

iftixor va yuksak hurmat ila yodga olamiz. 

Тошкент архитектура-қурилиш институти 
Aхборот ресурс марказида буюк мутафаккир, 
ғазал мулкининг султони Aлишер Навоий ҳамда 
ўзбек мумтоз адабиётининг йирик вакили, 
буюк шоир, тарихчи, географ, давлат арбоби, 
истеъдодли саркарда, бобурийлар сулоласи 
асосчиси, темурий шаҳзода Заҳириддин 
Муҳаммад Бобурнинг таваллуд топган куни 
муносабати билан маънавий-маърифий тадбир 
бўлиб ўтди. 

Байрам тадбири Ёшлар билан ишлаш, маънавият 
ва маърифат бўлими, факультет декани ўринбосарлари 
ҳамда тьюторлар томонидан ташкил қилинди. 

Шунингдек, талабалар турар жойида ҳам ушбу са-

налар муносабати билан МҚИ факультети томонидан 
китобхонлик кечаси ташкил қилинди. Китобхонлик 2 
та йўналишда, яъни шеърият мусобақаси ҳамда викто-
рина (Aлишер Навоий ва Заҳириддин Муҳаммад Бобур-
нинг ҳаёти ва ижодлари бўйича) кўринишида олиб 
борилди. Тадбирда Муҳандислик қурилиш инфраструк-
тураси факультети хотин-қизлар масалалари бўйича 
декан маслаҳатчиси Шаҳзода Султанова сўзга чиқиб, 
талабаларга буюк мутафаккирларнинг ҳаёти ва ижоди 
ҳақида баътафсил маълумот берди. 

Факультет тьюторлари ҳам талабаларга мавзу юза-
сидан ўзларининг билим ва фикрларини улашдилар. 
Китобхонлик кечаси ва викторинада фаол иштирок эт-
ган талабалар муносиб тақдирланди. 

Ўз мухбиримиз.

ЭЗГУ МАҚСАДЛАР 
ФАРОВОНЛИКНИ 
ТАЪМИНЛАЙДИ

Давлатимиз раҳбарининг ташаббуси билан “Ҳаракатлар 
стратегиясидан – тараққиёт стратегияси сари” тамойили 
асосида халқимиз фаровонлигини янада ошириш асосий ғоя 
қилиб белгиланди. Ана шу тамойил Фарғона вилоятининг 3,9 млн 
нафар аҳолисига муносиб турмуш, меҳнат шароитларини яратиш, 
ижтимоий муҳофазасини таъминлаш, камбағаллар ва ишсизлар 
билан ишлаш фаолиятига баҳо берадиган энг устувор мезон 
бўлиб хизмат қилмоқда.

Мухбиримиз Зайлобиддин ЙИГИТАЛИЕВ Фарғона вилояти 
қурилиш бош бошқармаси бошлиғи Акмалжон РАҲМОНОВдан 
вилоятда бунёдкорлик соҳасида олиб борилаётган ишлар ҳақида 
сўзлаб беришини сўради.

ТУҒИЛГАН КУНИНГИЗ ТУҒИЛГАН КУНИНГИЗ 
МУБОРАК БЎЛСИН!МУБОРАК БЎЛСИН!

Февраль ойининг шу кунларида таваллуд айёмларини нишонлаётганФевраль ойининг шу кунларида таваллуд айёмларини нишонлаётган
Ўзбекистон Республикаси Қурилиш соҳасида на-Ўзбекистон Республикаси Қурилиш соҳасида на-

зорат инспекцияси Ахборотларни таҳлил қилиш ва зорат инспекцияси Ахборотларни таҳлил қилиш ва 
норматив-ҳуқуқий ҳужжатларни ишлаб чиқиш бўли-норматив-ҳуқуқий ҳужжатларни ишлаб чиқиш бўли-
ми бош мутахассиси ми бош мутахассиси Пўлатжон Солижонов,Пўлатжон Солижонов, “Шаҳар- “Шаҳар-
созлик ҳужжатлари экспертизаси” ДУК етакчи мута-созлик ҳужжатлари экспертизаси” ДУК етакчи мута-
хассислари хассислари Мурод Ганиев, Хайрулло Худайберганов,Мурод Ганиев, Хайрулло Худайберганов,    

Андижон вилояти, Олтинкўл тумани қурилиш бў-Андижон вилояти, Олтинкўл тумани қурилиш бў-
лими объектларни жойлаштириш ва бош режаларни лими объектларни жойлаштириш ва бош режаларни 
амалга ошириш масалалари бўйича архитектор амалга ошириш масалалари бўйича архитектор Сан-Сан-
жарбек Норалиев,жарбек Норалиев,  

Жиззах вилояти қурилиш бош бошқармаси Ло-Жиззах вилояти қурилиш бош бошқармаси Ло-
йиҳа ва пудрат ташкилотларини фаолиятини муво-йиҳа ва пудрат ташкилотларини фаолиятини муво-
фиқлаштириш бўлими бош мутахассиси фиқлаштириш бўлими бош мутахассиси Бахтиёр Бахтиёр 
Юлдашев,Юлдашев, Жиззах шаҳар қурилиш бўлими бош мута- Жиззах шаҳар қурилиш бўлими бош мута-
хассислари хассислари Шавкат Аманов, Мирзохид Ачилов,Шавкат Аманов, Мирзохид Ачилов,      

Қашқадарё вилояти Қурилиш соҳасида ҳудудий Қашқадарё вилояти Қурилиш соҳасида ҳудудий 
назорат инспекцияси етакчи мутахассиси назорат инспекцияси етакчи мутахассиси Самат Самат 
 Ғиёсов,  Ғиёсов, 

Қорақалпоғистон Республикаси, Хўжайли тума-Қорақалпоғистон Республикаси, Хўжайли тума-
ни қурилиш бўлими бош режаларни амалга ошириш ни қурилиш бўлими бош режаларни амалга ошириш 
ва объектларни жойлаштириш бўйича архитектор ва объектларни жойлаштириш бўйича архитектор 

  Бахадыр Далибаев,Бахадыр Далибаев, “Шаҳарсозлик ҳужжатлари экс- “Шаҳарсозлик ҳужжатлари экс-
пертизаси” ДУК Қорақалпоғистон Республикаси фи-пертизаси” ДУК Қорақалпоғистон Республикаси фи-
лиали бош мутахассиси лиали бош мутахассиси Азизбек Ибадуллаев, Азизбек Ибадуллаев, 

Наманган вилояти Қурилиш соҳасида ҳудудий Наманган вилояти Қурилиш соҳасида ҳудудий 
назорат инспекцияси девонхона бош мутахассиси назорат инспекцияси девонхона бош мутахассиси 
Садриддин Қўчқаров,Садриддин Қўчқаров, комплаенс хизмати бош мута- комплаенс хизмати бош мута-
хассиси хассиси Бахромжон Ибрагимов, Бахромжон Ибрагимов, 

Тошкент вилояти қурилиш бош бошқармаси бош Тошкент вилояти қурилиш бош бошқармаси бош 
ҳисобчиси ҳисобчиси Азиз Митанов,Азиз Митанов,  

Хоразм вилояти, Гурлан тумани қурилиш бўли-Хоразм вилояти, Гурлан тумани қурилиш бўли-
ми объектларни жойлаштириш ва бош режаларни ми объектларни жойлаштириш ва бош режаларни 
амалга ошириш масалалари бўйича архитектор амалга ошириш масалалари бўйича архитектор Али-Али-
шер Рахимбоев,шер Рахимбоев, Қурилиш соҳасида ҳудудий назорат  Қурилиш соҳасида ҳудудий назорат 
инспекцияси Юридик хизмат бўлими юрисконсульти инспекцияси Юридик хизмат бўлими юрисконсульти 
Юлдаш Ваисов, Юлдаш Ваисов, Қурилиш-синов лабораторияси ва Қурилиш-синов лабораторияси ва 
бино-иншоотларнинг техник ҳолатини ўрганиш бў-бино-иншоотларнинг техник ҳолатини ўрганиш бў-
лими лаборант-технигилими лаборант-техниги Шахзод Хўжаев Шахзод Хўжаевларни тавал-ларни тавал-
луд кунилуд куни  биланбилан  чин дилдан муборакбод этамиз.чин дилдан муборакбод этамиз.

Уларга сиҳат-саломатлик, Уларга сиҳат-саломатлик, 
узоқ умр, оилавий хотиржамлик, узоқ умр, оилавий хотиржамлик, 
мустаҳкам соғлиқ тилаймиз!мустаҳкам соғлиқ тилаймиз!

ТАҚИда маънавий тадбирлар 
давом этмоқда

Alisher Navoiy:
so‘z va amal uyg‘unligi


